
Саха оҕото уратытын учуоттаан, сахалыы тыыҥҥа иитии бу кэм 

ирдэбилэ буолла. Үйэ сайдан истэҕин аайы араас норуот тыла эрэ буолбатах, 

культурата, өйө-санаата, майгыта-сигилитэ хардарыта киириитэ дириҥээн 

иһэр. Ол иһин оҕону кыра сааһыттан өбүгэлэрбит төрүт үгэстэрин, олохторун-

дьаһахтарын, сүрүн дьарыктарын туһунан билиһиннэриэхтээхпит.  

Сыала: саха норуотун үгэстэрин, олоҕун-дьаһаҕын, сүрүн дьарыктарын 

кытта билиһиннэрии, чиҥэтии. 

Соруга: 

- үөрэтэр: оҕолорго саха норуотун былыргы олохторун, кинилэр 

туттубут тэриллэрин, дьарыктарын, дьиэлэрин-уоттарын үөрэтии; 

- сайыннарар: болҕомтону, өйгө хатыыр дьоҕуру, тыл саппааһын 

байытыы, билиитин хаҥатыы; 

 - иитэр: өбүгэлэрбит олохторугар интэриэһи үөскэтии, төрөөбүт сиргэ-

уокка, дойдуга тапталы, ытыктабылы, сиэргэ-майгыга иитии; оонньуу 

кэмигэр бэйэ-бэйэҕэ доҕордуу, үтүө сыһыаны, өйдөһөр майгыны иитии; 

Бу электроннай пособие улахан, бэлэмнэнии бөлөх оҕолоругар аналлаах. 

Кэрэ көстүүлээх, чаҕылхай ойуулар, саҥарар-иҥэрэр сүрүн геройдар саха 

норуотун олоҕун-дьаһаҕын туһунан кэпсииллэр, саҥа теманы быһаараллар, 

онтон тургутук оонньуулар үөрэппит матырыйаалы чиҥэтэллэр, 

бэрэбиэркэлииллэр.  

Пособие Power Point программанан оҥоһулунна, анимация, 

гиперсыылка, саҥа-иҥэ, тыас-уус, музыка туттулунна. Сүрүн сирэйгэ таҥнар 

таҥас, иһит-хомуос, төрүт ас, өбүгэбит дьиэтэ-уота, сүрүн дьарыктар диэн 

суруктаах квадраттары баттаатахха, талбыт темаҕар киирэҕин. Кугас 

стрелканы баттаатахха сүрүн сирэйгэ төннөҕүн. Ыйытыы бэлиэтэ пособие  



быһаарыытын, кинигэ бэлиэтин баттаатахха быһаарыылаах тылдьыты 

көрдөрөллөр. 

    Сүрүн геройдар саҥараллар, теманы быһаараллар, кэпсииллэр, ойууну 

баттаатахха предмет аатын этэр.  

Тургутук оонньуу быраабылата: кыыстаах уол сорудаҕы быһааран 

этэллэр. Оҕолор сорудаҕынан предметтэри көрдүүллэр. Сөпкө таайдахтарына 

ойуу сүтэр эбэтэр миэстэтигэр турар. «Сүрүн дьарыктар» диэн түһүмэххэ 

оҕолор сөптөөх эппиэти буланнар, сулус хомуйаллар. Биирдиилээн эбэтэр 

хамаанданан оонньуохха сөп. 

Пособие ойуулара, быһаарыыта кинигэлэртэн уонна интернет 

ситимиттэн ылынынна. 

